
ANNOTATSIYA

Ushbu metodik ko‘rsatma texnik oilygohlarning Oliy va o‘rta maxsus

ta’lim vazirligi tomonidan tasdiqlangan o‘quv dasturi asosida tuzilgan bo’lib,

“Chizma geometriya va axborot texnologiyalari” kafedrasida ko‘rib chiqilgan va

institut ilmiy uslubiy  kengashiga tavsiya qilingan.

Ko‘rsatmada yig‘ish chizmalaridan detallarni ajratib chizishga oid

ko‘rsatma va tavsiyalar, tartibi va namuna vositasida detallarning tahlili,

talabalarga chizmani o‘qishlari uchun yordam sifatida detallarning yaqqol tasvirlari

hamda vazifa variantlari berilgan.

Ko‘rsatma oily ta’lim maskanlari talabalari uchun mo‘ljallangan. Undan

kasb-hunar kolleji o‘qituvchilari ham foydalanishlari mumkin.

                          Tuzuvchi:      Xalilova Havoxon Elshodovna,
                                                 katta o‘qituvchi

                           Taqrizchilar:  1. Usmonov J.A. TTYeSI, “Chizma
geometriya va axborot texnologiyalari”
kafedrasi t.f.n., dotsent
 2. Rixsiboyev U.T. TIIIMSX, „Chizma
geometriya va muhandislik grafikasi”
kafedrasi mudiri, t.f.n.,dotsent

TTESI ilmiy uslubiy kengashida muhokama qilingan va tasdiqlangan
“___” __________2018 yil _________ bayonnomasi

TTYeSI bosmaxonasida “____” nusxada ko’paytirilgan

Kirish

Bizga ma’lumki, muhandislik grafikasi fanining asosiy maqsadi oddiy

detaldan tortib, murakkab bo‘lgan buyumlarning chizmasini tuzish va o‘qishni

o‘rgatishdan iborat. Shu bois muhandislik grafikasi fanidan bajariladigan barcha

grafik ishlar talabalarning chizmani tuzish va o‘qish tartibi va qoidasini

bosqichma-bosqich o‘zlashtirib borishga qaratilgan.

Talabalar 1-grafik ishda geometrik chizmachilikka, 2-grafik ishda

proyeksion chizmachilikka, 3-grafik ishda rezbali birikmalar va ularning

detallariga, 4-grafik ishda detallarning eskizi va yig‘ish chizmasiga, 5-grafik ishda

esa buyumning yig‘ish chizmasidan detallarni ajratib, ularning ishchi chizmasini

bajarishga vazifalar bajaradilar.

Ushbu metodik ko‘rsatmada buyumning yig‘ish chizmasini detallarga

ajratib, ularning ish chizmasini tuzish bo‘yicha metodik ko‘rsatmalar va tavsiyalar

ishlab chiqilgan. Yig‘ma birlikning yig‘ish chizmasini detallarga ajratish

jarayonida talabalar chizmachilik fanidan o‘zlashtirgan barcha tushuncha,

ko‘nikma va malakalaridan foydalanadilar. Chunki ular ajratishga vazifa qilib,

buyumning yig‘ish chizmasidan belgilab berilgan har bir detalning bosh

ko‘rinishini, ko‘rinishlar sonini, kesim va qirqimini bajarishda hamda o‘lchamlar

qo‘yishda bor bilimlarini vazifani bajarishga safarbar qilib, bilimlarini

mustahkamlaydilar va malakalarini oshiradilar.

Buyumning yig‘ish chizmasini detallarga ajratib, ularning ish chizmasini

bajarishga vazifa variantlari ilovada keltirilgan.

Yig‘ish chizmasining detallarini bir-biridan ajratish murakkab jarayon

bo‘lib, bunga faqat yig‘ish chizmasini tahlil qilish(o‘qish)ni o‘zlashtirish orqaligina

erishish mumkin.

1.Yig‘ish chizmalarini o‘qish

Yig‘ish chizmasiga asosan buyumlarni sanoat korxonalarida ishlab chiqarish

uchun, unung detallarini ish chizmasi tuziladi. Ta’limda bu jarayonni talabalarga

o‘rgatish maqsadida, buyumning berilgan ish chizmasidan foydalanib, ularning

tarkibiy qismlari hayolan-fikran detallarga ajratiladi. Ularning ish chizmalari

tuziladi. O‘quv jarayonida talabalar tomonidn bajariladigan bunday vazifaga

yig‘ma birlik chizmasini detallarga ajratib ish chizmalarini tuzish – detalirovka

yoki qisqagina detallarga ajratish deb ataladi.

Chizmalarni o‘qish — tasvirlangan buyumning vazifasi, tuzilishi va ishlash

prinsipi, shuningdek, uning tarkibiy qismlarining shakllari va o‘lchamlari,

detallarning o‘zaro joylanishi, biriktirilishi va bir-biriga nisbatan munosabatlarini

aniqlash va tasavvur etishdan iborat.

1.1.Yig‘ish chizmalarini quyidagi tartibda o‘qiladi.

1. Chizmaning asosiy yozuvidan buyumning nomi, masshtabi va

loyihalovchi tashkilotining nomi aniqlanadi.

2. Buyumning ishlash prinsipi aniqlanadi. Oddiy konstruksiyali buyumlar-

ning ishlash prinsipini uning chizmasidan aniqlasa bo‘ladi.

Murakkab konstruksiyali buyumning chizmalarini o‘qish ancha qiyin.

Shuning uchun buyumning yig‘ish chizmasiga uning ta’rifi ilova qilinadi.

Bunday ta’riflarda buyumning vazifasi, ishlash prinsipi, tuzilishi va

konstruksiyasining xususiyatlari to‘g‘risida ma’lumotlar keltiriladi.

3. Yig‘ish chizmasining asosiy va qo‘shimcha tasvirlari, ko‘rinishlari, qir-

qim va kesimlari aniqlanadi.

4. Chizmaning spetsifikatsiyasi bilan tanishib chiqiladi: har bir detalning

nomi, materiali, shuningdek, geometrik shakli va konstruktiv xususiyatlari

aniqlanadi.

5. Buyumni tashkil etuvchi barcha detallarning bir-biri bilan birikish

xarakteri aniqlanadi: ajraladigan va ajralmaydigan birikmalar, ularning tarkibiga

kiruvchi mahkamlovchi detallar va elementlar aniqlanadi (bolt, gayka, shayba,

payvandlash choklari va boshqalar).

Yig‘ish chizmalarini o‘qishni zadvijkaning 1-shaklda keltirilgan yig‘ish

chizmasi misolida ko‘rib chiqamiz.

Yig‘ish chizmasining asosiy yozuvidan, uning nomi, masshtabini bilish

qiyin emas. Zadvijkaning berilgan spetsifikatsiyasidan uning tarkibiy qismlari

aniqlanadi ( 2-shakl).

Zadvijka suyuqlik, bug‘ va gazni bir manbaadan ikkinchisiga uzatish uchun

xizmat qiladi.

Zadvijkaning yig‘ish chizmasida berilgan asosiy uchta ko‘rinish (olddan,

ustidan va chapdan) mahalliy qirqimlar va kesimlar (A—A) orqali, shuningdek,

chizmaning spetsifikatsiyasidan har bir detalning nomi, soni va materiali bilan

tanishib chiqilgandan so‘ng quyidagilar aniqlanadi.

Zadvijka korpus 1, shtok 9, qopqoq 6,  ustama gayka 7, klapan 3, vtulkalar

2 va 8,  shuningdek, chambarak 13, qistirma 5, zichlagich 14 va provoloka 4,

mahkamlovchi detallar 10, 11, 12 dan tashkil topgan.

Zadvijkaning korpusi va qopqog‘i boltlar bilan biriktirilgan. Korpus va

qopqoqning zich yopilishini ta’minlash maqsadida ular orasiga qistirma

joylashtirilgan.

 Klapan bilan shpindel o‘zaro skoba (sim) yordamida biriktirilgan.

Shpindel va qopqoq orasidagi bo‘shliqni yo‘qotish uchun shpindelga kanop

o‘raladi yoki asbest, steklovata bilan to‘ldiriladi. Ularni esa vtulka bosib turadi.

Vtulka chiqib ketmasligi uchun ustama gayka buraladi.

Shpindelni burab yuqoriga ko‘tarish uchun chambarak(maxovik)dan

foydalaniladi, u shpindelga gayka yordamida qotirilgan.

Zadvijkaning tuzilishi va konstruksiyasi bilan tanishib chiqilgandan so‘ng,

uning tarkibiga kiruvchi har bir detalning tuzilishi, shakli va boshqa konstruktiv

xususiyatlari ahiqlanadi.

Har bir detalning shaklini va boshqa elementlarini aniqlash uchun uni be-

rilgan barcha tasvirlari bo‘yicha tashqi va ichki konturlari diqqat bilan ko‘zdan

kechiriladi.

Chizma geometriya va
kompyuter grafikasi  kaf.

1-shakl

PST
3v-17

2-shakl

PST
3v-17

Zadvijkaning korpusini chizmada sinchiklab barcha tasvirlarini ko‘rib,

shakllari va elementlari aniqlangandan so‘ng, ular bir xil konstruksiyada baja-

rilganligi to‘g‘risidagi xulosaga kelish mumkin.

Korpusda boltlar uchun oltita teshik ochilgan. Suyuqlik, bug‘ va gaz oqishi

uchun silindrik teshiklar ochilgan.

Qopqoqning ko‘rinishlaridan ma’lumki, unung flanetsi silindrik shaklga ega.

Qopqoqda ham korpus bilan birikishi uchun oltita teshik ochilgan. Qopqoq asosan

silindrik shakldan iborat ekan.

Bu shaklagi zadvijka tarkibiga kiruvchi boshqa detallarning konstruksiyalari

ham xuddi shunday aniqlanadi.

1.2.Yigish chizmalarini detallarga ajratib chizish

Buyumlarni yigish chizmalari bo‘yicha sanoatda ishlab chiqarish uchun

ularning tarkibiga kiruvchi barcha detallarning ish chizmalari bo‘lishi kerak.

Shuning uchun buyumlarning tarkibiga kiruvchi detallarning (standart detallardan

tashqari) ish chizmalari tuziladi.

O‘quv amaliyotida buyumlarning yig‘ish chizmalarini detallarga ajratib

chizish, chizmalarni tuzish va o‘qishni o‘rganish katta ahamiyatga ega.

Buyumning yig‘ish chizmasini detallarga ajratib chizishni quyidagi tartibda

bajarish mumkin.

1. Yig‘ish chizmasida tasvirlangan buyumning tuzilishi, har bir detalning

konstruksiyasi, shakli va xususiyatlari aniqlanadi.

2. Har bir detalning asosiy va yordamchi ko‘rinishlari soni, zarur qirqim va

kesimlari belgilanadi.

3. Chizmalarning masshtabi, listning formati detallarning murakkabligi va

soniga qarab belgilanadi, asosiy yozuvlar uchun joy ajratiladi.

4. Har bir detal uchun ajratilgan formatda uning ish chizmasi tuziladi: asosiy

va yordamchi ko‘rinishlari, qirqim va kesimlari belgilanadi. Zarur o‘lchamlari

qo‘yiladi.



9

5. Chizmaning har bir formatida mazkur detalga tegishli asosiy yozuv

bajariladi. Shuningdek, listning o‘ng pastki burchagida barcha chizmalarga tegishli

bo‘lgan asosiy yozuv yoziladi.

Detallarga ajratib chizish uchun berilgan mazkur yig‘ish chizmasida tas-

virlangan buyum va uning tarkibiga kiruvchi barcha detallarni yaqqol ko‘z oldiga

keltira olish kerak. Buning uchun yig‘ish chizmalarini oq‘ishda berilgan yig‘ish

chizmasi tavsiya etilgan tartibda diqqat bilan ko‘zdan kechiriladi.

Har bir detalning chizmada joylashishi, asosiy va yordamchi ko‘rinishlari,

qirqim va kesimlari belgilangan vaqtda, uning yig‘ish chizmasidagi holatini

tasvirlash va yig‘ish chizmasida keltirilgan barcha ko‘rinishlari, qirqim va

kesimlarni bajarish shart emas. Detalning ish chizmasini chizishda uning vaziyati

chizish uchun qulay qilib tanlab olinadi, asosiy va yordamchi ko‘rinishlar soni,

qirqim yoki kesimlari har bir detal uchun alohida hal qilinadi.

Masalan, 1-shakldagi 6-detalning yig‘ish chizmasidagi vaziyati 3-shaklda

ko‘rsatilganidek qilib olingan.

Bir listdagi bir necha detallarning ish chizmasi bir xil masshtabda bajari-

lishi shart emas. Buyumning tarkibiga kiruvchi detallarning murakkabligi, katta va

kichikligiga qarab, ularning chizmalari bir listda har xil masshtabda chizilishi

mumkin. Shuning uchun listning har bir formatining asosiy yozuvida mazkur

chizmaning masshtabi alohida ko‘rsatiladi. Umuman, chizmalarda tasvirni

detalning haqiqiy kattaligiga teng bo‘lgan (M l : 1) masshtabda bajarish ma’qul.

Detalning o‘lchamlari yig‘ish chizmasidan bevosita masshtabga rioya

qilingan holda o‘lchab olinadi. O‘quv chizmalarida detalning o‘tqazishiga oid bo‘l-

gan ma’lumotlar keltirilishi shart emas.

Yig‘ish chizmasining tarkibida murakkab detallar ko‘p bo‘lgan hollarda

detallarning ish chizmalarini bir necha listlarda bajarish mumkin.

Detallarning ish chizmalari O‘zDSt 2.109-68 ga muvofiq bajarilgan bo‘lib,

ularni tayyorlash va tekshirishda zarur bo‘lgan barcha ma’lumotlar keltirilishi

kerak.

O‘quv chizmalarida bu vazifaning barcha chizmalariga tegishli bo‘lgan

asosiy yozuvini 3-shaklda ketirilgan qiyofada bajarish tavsiya etiladi.

1 va 2- shakllarda zadvijkaning spetsifikatsiyasi va yig‘ish chizmasi

keltirilgan.

Zadvijkaning tarkibiga kiruvchi ayrim detallarning tahlili va yaqqol tasviri

hamda ajratib chizilgan ish chizmasi 4-shakllarda ko‘rsatilgan.

3-shakl

1- Korpus. Yig‘ish chizmasi va yaqqol

tasvirni taxlil qilib, uning chizmasi

quyidagicha o‘qiladi:

- uning tana qismi silindrdan iboratligi;

- uning ustida, tagida va chap yon

tomonida silindrlar tanaga birikkanligi,

- vertikal pog‘onali teshik kichrayib 3-

klapan o‘tiradigan 2-vtulka uchun ochilgan

teshikka o‘tganligi;

- chap yon silindrning ichidagi teshik

vertikal teshikka o‘tganligi;

- ustidagi, tagidagi tanaga birlashgan

birinchi pog‘onali silindrlarda oltitadan va

chap yon tomonidagi tanaga birlashgan

birinchi pog‘onali silindrlarda to‘rttadan

silindrik teshik ochilganligini.

Uning vazifasi buyumning barcha

tarkibiy qismlari-detallarini o‘ziga biriktirib,

bir butun maqsadli vazifa bajaruvchi buyum

xolatiga keltirishdan iborat.

Barcha detallarning materialini berilgan

kartadagi, yig‘ma birlikning

spetsifikatsiyasidan yoki ma’lumotnomasidan

aniqlanadi.

2- Vtulka. Uning ko‘rinishlarini taxlil qilib,

vtulka tanasi pog‘onali silindr bo‘lib,

o‘rtasida silindrik teshikli detalligini tasavvur

qilinadi. Uning vazifasi klapan suv yo‘lini

to‘sganda qulay tushishini ta’minlaydi.



12

3- Klapan. Klapanning chizmadagi

ko‘rinishini o‘qib, uning tanasi pog‘onali

silindrlardan iboratligini tasavvur qilinadi.

Unga vertikal silindrik kovak ochilgan va bu

kovakda uni shpindel bilan 4-skoba

yordamida biriktirish uchun halqasimon

ariqcha o‘yilgan. Klapanning vazifasi

jadvijkadan o‘tadigan suyuqlikni yo‘lini

to‘sish yoki ochishdan iborat.

6- Qopqoq. Qopqoq bir necha pog‘onali

silindr va bitta konus sirtidan iborat detal

bo‘lib, birinchi tashqi pog‘onasida 7-ustama

gayka uchun rezba o‘yilgan, icki qismida esa

shpindel uchun rezba o‘yilgan. Eng katta

diametrli pog‘onada 1-korpus bilan bolt

yordamida birikishi uchun oltita silindrik

teshik ochilgan. Qopqoqning vaznini yengil

bo‘lishi, ya’ni materialni tejash maqsadida

silindrik kovak ochilgan. Qopqoqning

vazifasi shpindelni korpus ichida, suyuqlikni

ochish yoki yopish uchun, xarakatini

ta’minlashdan iborat.

7- Ustama gayka. Uning tanasi olti qirrali

prizmadan iborat bo‘lib, ichida rezba o‘yilgan

berk silindr kichik diametrli silindrik teshikka

o‘tishi hayolan o‘qiladi. Uning vazifasi 8-

vtulkani chiqib ketmasligi uchun ushlab

turishdir.

8-Vtulka.Uning ko‘rinishlarini taxlil qilib,

vtulka tanasi pog‘onali silindr bo‘lib,

o‘rtasida silindrik teshikli detalligini tasavvur

qilinadi. Vtulkaning vazifasi shpindel bilan

qopqoqning rezbali birikmasi orasidan silqib

chiqadigan suyuqlikni tashqariga chiqib

ketmasligini ta’minlaydi. Buning uchun

ustama gayka yordamida u zichlagichni siqib,

zadvijkaning ichki muhitini tashqi muhitdan

germetik ajratadi.

Cho‘yan СЧ 12-28 PST 3v –17 g-hi

4-shakl

Cho‘yan СЧ12-28 PST 3v –17 g-hi

4-shakl

PST 3v-17g-hi

4-shakl

Cho‘yan СЧ12-28 PST 3v –17 g-hi

4-shakl

PST 3v-17 g.Cho‘yan СЧ 12-28

4-shakl

Vazifa variantlarini olgan har bir talaba, detallarga ajratishni buyumning
yig‘ish chizmasini kuzatib tahlil qilishdan boshlashi va undan so‘ng quyidagilarni
aniqlashga harakat qilishi lozim:

1. Buyum yig‘ish chizmasidan uni qanday standart va nostandart detallardan
tashkil topganligini va ularni o‘zaro birikish usullarini aniqlash;

2. Standart detallarning vazifalarini aniqlash, (bunda ayniqsa prujinalarning
vazifasiga e’tibor berish). Ularning vazifalari asosida buyumlarning
ishlash jarayonini osonroq anglab yetiladi.

Shundan so‘ng detallarga ajratish vazifasini bajarishga kirishiladi, har bir
detalning zaruriy ko‘rinishlari aniqlanib, ish chizmalari bajariladi.

2.Detallarning ishchi chizmalaridagi shartliliklar va soddalashtirishlar

Detallar va buyumlarning chizmalarini bajarishda «Konstruktorlik
hujjatlarining yagona sistemasi»da yo‘l qo‘yilgan grafikaviy soddalashtirishlar va
shartliliklardan keng foydalanish tavsiya etiladi.

Standartda nazarda tutilmagan soddalashtirish va shartliliklar qo‘llanilganda
chizmada tushuntirish yozuvi bo‘lishi zarur.

Chizmalardagi soddalashtirish va shartliliklar detallar, buyumlar va ular
tarkibiy qismlarining aniq tasvirlari talab qilinmagan joylarda qo‘llanilishi kerak.

Bu shartliliklar va soddalashtirishlar chizmalarda qo‘llanilganda detallar va
buyumlarni ishlab chiqarish hamda yig‘ish jarayonida ularni to‘g‘ri tushunish va
bajarishga imkon berishi lozim.

Detallarning ish
chizmalaridagi shartliliklar va
soddallshtirishlar

Agar detallarda bir
tekislikda joylashgan bir nechta
bir xil element bo‘lsa (masalan,
teshiklar, shlitsalar, pazlar va
boshqalar) chizmalarda
ularning bitta-ikkitasini
tasvirlab, qolganlarini shartli

yoki soddalashtirib ko‘rsatish
mumkin (5-shakl va 6- shakl
a, b, c).

a)
b)

c)                 6-shakl

5-shakl

Bir tekislikda joylashgan, bir xil elementlari bo‘lgan detallarning bir qismini
chizmada tasvirlab, uning elementlari soni va joylashishi to‘g‘risida ko‘rsatmalar
yozib qo’yilishi mumkin (7 - shakl).

Detallarni ishlab chiqarish jarayonida
ularning sirtlarida aniq yasalgan kesishish
chiziqlariga ehtiyoj bo‘lmasa, chizmalarda
ularni soddalashtirilgan holda, masalan,
lekalo egri chiziqlari, aylana yoylari bilan
yoki to‘g‘ri chiziqlar bilan tasvirlash mumkin (8 - shakl).

Detallardagi sirtlarning bir-biriga tekis o‘tish chiziqlari chizmalarda shartli
ravishda ingichka tutash chiziqlar bilan ko‘rsatiladi (8-shakl) yoki butunlay
ko‘rsatilmasligi ham mumkin (10-shakl).

Agar bolt, vint, gayka, shayba, shtift, parchin mix, kavak bo‘lmagan val,
shpindel, klapan, richag, tish va shunga o‘xshash detallar qirqimlarda kesuvchi
tekislikka bo‘ylamasiga tushib qolsa kesilmay ko‘rsatiladi. Bunday detallar va
ularning elementlarida parmalangan teshiklar (12-shakl), shponkalar uchun, pazlar
va shunga  o’xshashlar bo‘lsa, ularni chizmalarda mahalliy qirqimlar bilan
ko‘rsatiladi (9-shakl). Shuningdek, chambaraklar, shkivlar va tishli g‘ildiraklarning
kegaylari, detallarning yupqa devorlari, qovurg‘alari, qirqimlarda kesuvchi
tekisliklar bilan bo‘ylamasiga kesilganda, ularning kesilgan yuzalari shartli
ravishda shtrixovka qilinmaydi (7-shakl).

Bu detallar va elementlar qirqimlarda kesuvchi tekislik bilan ko‘ndalang ke-
silgan hollarda umumiy qoidalarga muvofiq shtrixovka qilinadi.

9-shakl

8-shakl7-shakl

10-shakl

Chizmalarda o‘lchami 2 mm va bundan kam bo‘lgan (masalan, plastinka,
qistirma va shunga o‘xshash) detallar va detal elementlari (teshiklar, faskalar,

pazlar va shu kabilar)ni mazkur
chizma uchun qabul qilingan
masshtabga rioya qilinmasdan,
kattaroq qilib tasvirlashga yo‘l
qo‘yiladi. Shuningdek, juda
kichik bo‘lgan qiyalik va
konusliklarni ham kattaroq
qilib tasvirlash tavsiya etiladi.

Detallarning qiyalik yoki
konusligini aniqlash qiyin
bo‘lgan tasvirlarda ularning
faqat bitta kichik o‘lchamli
chizig‘ini chizib qo‘yishga yo‘l
qo‘yiladi: qiyalik bo‘lsa kichik

o‘lchamdagi chizig‘i (12-shakl), konuslik bo‘lsa, kichik asosining aylanasi chizib
qo‘yiladi (13-shakl). Bu chiziqlar ingichka tutash chiziqlar bilan chiziladi.

Chizmalarda tekis sirtlarni ajratib, belgilab qo‘yish maqsadida ingichka
tutash chiziq bilan diagonallar o‘tkazib qo‘yish tavsiya etiladi (14- shakl, a va b).

Detallardagi ko‘ndalang kesim
o‘zgarmas yoki biror qonuniyat bilan
o‘zgaruvchi uzun elementlarni (vallar,
shpindellar, shatunlar va shunga o‘xshash
detallar) chizmalarda uzib, qisqartirilgan
holda ko‘rsatish mumkin (15- shakl).

Bu vazifa chizmachilik fanidan
bajariladigan grafik ishlarning so‘nggisi
bo‘lganligi va aksonometrik
proyeksiyalarni yasash malakasini
mustaxkamlash maqsadida bitta detalning
yaqqol tasvirini qurish tavsiya etiladi. Bu

vazifani qo‘lda yoki AutoCAD dasturidan foydalanib kompyuterda ham bajarish
mumkin. 3D da loyihalashni bilgan talabalar aksonometrik proyeksiyani ham
kompyuterda bajarishlari mumkin.

Vazifa variantlari ilovada berilgan.

14-shakl

15-shakl

13-shakl12-shakl

